
痘診心法要訣 

痘形并證治門上-灌漿險證 

原文 

灌漿漿清不按期，行遲收早總非宜，亮軟根豔並水泡，

不雜他證險可醫。 

 

註釋 

痘當灌漿之時，漿清不濃，及不按期而漿行遲者，皆氣血虛也。漿行收早者，

是毒熱盛也。軟薄者，謂痘皮不能堅實，恐其易於損破，則氣洩而漿難成也。根

豔者，謂痘根赤豔，熱在血分，毒未盡化也。水泡者，水泡夾雜於痘中，蓋因脾

虛多濕也。此皆險證；若不夾雜他證，雖險亦可醫也。 

 


